
ANTIFASHIZMI, ALTERNATIVA E PERSPEKTIVES PER
KOMBIN SHQIPTAR

Problematika e trevave dhe e kombit shqiptar né vitet e
Luftés sé Dyté Botérore éshté shumé e gjeré. Né Kkété trajtesé
synimi kufizohet né fokusimin vetém té pozicionit t& mbajtur
pérgjithésisht nga shqiptarét ndaj konfliktit botéror dhe, brenda
kétij kuadri, té pércaktimit se sa realist ishte pozicionimi i tyre dhe
I forcave politike gé e nxitén até.

Gjithsesi, gofté edhe vetém né kété kéndvéshtrim, problemi
nuk éshté i pa trajtuar. Por, pér fat té keq, ai ende aty kétu ka
mbetur né diskutim nga historiografia e huaj dhe, sidomos
diferencohet e shtrembérohet nga historiografia serbo - jugosllave,
vecanérisht kur éshté fjala pér shqiptarét e Kosovés dhe ata té
viseve té tjera té aneksuara né ish-Jugosllavi'. Problemi ka gené
I&né pa trajtimin e duhur edhe nga historiografia shqgiptare né té dy

! D. Bogdanovig, Knjiga o Kosovu, Belgrade 1985; E. Kardeli, Lufta pér njohjen
dhe pavarésisé e Jugosllavisé sé Re, 1944-1947, Kujtime, Prishtiné 1981; S.
Gjakovig, Sukabi na Kosovu, Belgrade 1984; S.V.Tempo, Revolucija koja tece,
Beograd 1981; S.V. Tempo, Borba za Balkan, Lubjané 1981; V. Dedijer,
Marrédhéniet jugosllave-shqgiptare (1939-1948), Beograd 1949.



82 Akademik assoc. Marenglen Verli

anét e kufirit (natyrisht me specifikat respektive), pér shkak té
pengesave té ndryshme objektive e subjektive, té cilat, né forma té
reja gjaté 24 vjetéve té fundit, ende jané té pranishme?. Madje né
kété periudhé ka ndodhur gé rishikime té béra me paragjykime, pa
njohuri, pa argumente dhe pa seriozitetin e nevojshém shkencor,
shpesh pér motive thjesht abuzive partiako - politike, té vené né
piképyetje edhe konkluzione té padiskutueshme té arritura mé
paré, jo vetém nga historiografia shqiptare por dhe ajo botérore®.
Natyrisht nuk kané munguar, nuk mungojné as sot, pérpjekjet pér
njé trajtim objektiv, vecanérisht té thelbit t& problemit®. Ato
konfirmojné se kombi shgiptar iu bashkua koalicionit t& madh
antifashist duke dhéné kontributin e vet jo té vogél, pérkrah
shteteve dhe kombeve qé morén pjesé né té, se pozicioni i tillé i
Shqiptaréve ishte i vetmi qé mund té zgjidhej pér t'u shérbyer
interesave kombétare té perspektivés dhe se forcat politike dhe
individét gé punuan pér kété alternativé, pavarésisht nése ishin
vizionaré té kthjellét idealisté apo pragmatisté té shkathét, né fund
té fundit, realisht, kontribuan gé aspiratave mbarékombétare, pér
njé Shqipéri té liré e té bashkuar, t& mishéruara né programin e
Rilindjes, t¢ mos u mbyllej horizonti.

Pavarésisht nga arritjet, historiografisé soné i mbetet
shumé pér té béré pér periudhén e Luftés sé Dyté Botérore. Kjo
éshté njé detyré e ngutshme gé lind jo vetém pér motive
shkencore, jo vetém nga nevoja e ballafagimit me historiografiné e
fqinjéve dhe mé gjeré, por edhe sepse evidentimi dhe analiza

2 Historia e Shqipérisé, V.11, Tirané 1984; A. Hadri, Lévizja Nacionalclirimtare
né Kosové 1941-1945, Prishting, 1971; M. Kodra, Shqiptarét e Magedonisé gjaté
Luftés sé Dyté Botérore (1939-1944), Kumanové 1996.

® R. Hibert, Fitorja e hidhur, Lufta Nacionalclirimtare e Shqipérisé, Tirané 1993;
W. Tilman, Kujtime gé nuk shlyhen, Tirané 1997.

* Historia e Popullit Shqiptar, véll.IV, Akademia e Shkencave e Shqipérisé,
Instituti i Historisé, Tirané: Toena, 2008, f. 23-161; L. Nasi, Ripushtimi i Kosovés,
Tirané 1994; Xh. Gjecovi, Shteti shgiptar dhe ¢éshtja e Kosovés, Tirané 1998; Xh.
Gjecovi, Lufta Nacionalclirimtare né Shqipéri, Tirané 1999.



Antifashizmi, alternativa e perspektivés pér kombin shqiptar 83

realiste e ngjarjeve dhe figurave té kohés do né na pércillte
mesazhe me vleré dhe do té frenonte spekulimet gé béhen sot nga
segmente té caktuara té politikés (duke nxitur diferencime, duke
shkémbyer akuza té rénda, madje duke languar idené irracionale
se gjaté Luftés njé reshtim tjetér do té kish gené shpétimtar etj.) né
dém té unitetit kombétar, si edhe té ndértimit té njé strategjie
unike kombétare.

Duke u bashkuar me konkluzionin se kombi shqiptar ishte
pjesétar i koalicionit antifashist, do t¢ mundohem té parages dhe
argumentet e nevojshém, ¢cka besoj se mund té béhet duke u dhéné
pérgjigje analitike njé séré pyetjesh:

Sa dhe si u inkuadrua kombi shqgiptar pérkrah Koalicionit
Antifashist? A pati diferenca né kété inkuadrim midis trevave té
ndryshme shqiptare, brenda dhe jashté kufijve politiké té 1913-8s?
Né se pati diferenca sa ishin ato dhe pérse u krijuan? Sa ndikoi
faktori ndérkombétar dhe sa faktori shgiptar né vetvete pér
krijimin e kétyre diferencave? Cfaré rrezikoi dhe ¢faré fitoi kombi
shgiptar duke u rreshtuar né krah té aleancés antifashiste dhe a
kishte realisht alternativé tjetér pér té zgjedhur? Mund té
shtroheshin edhe pyetje té tjera.

Le t'u pérgjigiemi pyetjeve me argumente sa mé té
géndrueshém.

Sé pari, sa dhe si u inkuadrua kombi shqiptar pérkrah
Koalicionit Antifashist?

Shqiptarét e kishin filluar rezistencén antifashiste qysh mé
7 prill 1939. Gjashté vjet mé voné, né néntor 1944, kur Lufta e
Dyté Botérore né viset shqiptare po pérfundonte, né njésité e
armatosura té Frontit Antifashist Nacionalclirimtar t& Shqipérisé,
sipas té dhénave zyrtare, numéroheshin rreth 70 mijé partizané, té
inkuadruar né 24 brigada, pérkatésisht né 8 divizione dhe 3

korparmata®. Rreth 53 mijé luftétaré té tjeré bénin pjesé né
formacionet gé ishin krijuar né Kosové, té inkuadruar né 9 brigada
dhe né njési té tjera mé té vogla®. Ndérkohé pér té déshmuar
sakrificat e béra né Iluftén kundér pushtuesve fashisté jané
publikuar shifrat: 28 mijé déshmoré né Shqipéri dhe 6 mijé té tjeré
né Kosové;, pa llogaritur démet e médha materiale né
infrastrukturé, né degét e ndryshme té ekonomisé, né fondin e
banesave etj.’

Edhe pse disa nga té dhénat e mésipérme jané té
kontestueshme (numri i déshmoréve vlerésohet vitet e fundit se ka
gené peséfishuar) edhe pse nuk dihet sa veté humbén jetén nga
lufta ndérmjet shqiptaréve né vitet 1943-1944, edhe pse nuk dihet
sa ishte pjesémarrja e pakicave etnike né pérbérje té formacioneve
partizane, vecanérisht né Kosové, (né kuadrin e gjithé banoréve té
trevave shqiptare pakicat ishin prezente jo mé tepér se 10-12 pér
qind), pérséri mund té konkludohet se aktivizimi dhe sakrificat e
kombit shqiptar prej afro dy milionésh, né té dy anét e kufirit té
1913-és, pérkrah koalicionit antifashist, ishin masive. Rreth 7 pér
gind e popullsisé sé trevave shqiptare, ose rreth 25 pér qind e
meshkujve té afté pér armé, sipas té dhénave té sipérpérmendura,
u rreshtuan me aleatét, kurse 1,7 pér qind e popullsisé humbi jetén
né luftén kundér fashizmit. Nése do té llogarisnim edhe
formacionet e tjera shqiptare té armatosura, qé né raste té
ndryshme, té organizuara ose spontanisht, luftuan ose ishin gati té
luftonin kundér fashizmit italo - gjerman dhe kundér aleatéve té tij
té hapur ose té maskuar ballkanas, sikurse ishin p.sh. cetnikét
serbo - malazezg, pérgindja e shqgiptaréve gé luftuan e sakrifikuan
rritet dhe mé tepér. Madje kombi shqiptar, pasi ¢liroi pa

® Historia e Shqipérisé, véll. 111, Akademia e Shkencave e Shqipérisé, Instituti i
Historisé, Tirané 1984; Historia e Luftés Antifashiste Nacionalclirimtare té
popullit shqiptar, Véll. 1, 11, 111, IV (prill 1939-néntor 1944), Tirané 1983.

® A. Hadri, Lévizja Nacionalglirimtare né Kosové...
" Po aty.

pjesémarrjen e ushtrive té huaja territorin e vet nga trupat
pushtuese fashiste, rast unikal ky né Evropé (né viset shqiptare sic
dihet vepruan vetém misione ushtarake té aleatéve), kontribuoi
edhe pér shpartallimin e trupave naziste né Mal té Zi, né Sanxhak,
né Bosnje, né Kroaci dhe né Slloveni.

Por a nuk do té ishte e drejté qé si luftétaré antifashisté té
llogariteshin edhe pjesémarrésit e revoltave té dimrit 1944-1945
né Kosové, sepse ata luftuan kundér cetnikéve me uniforma té
partizanéve jugosllavé, madje ende pa mbaruar Lufta e Dyté
Botérore? (Fashizmi né Evropé nuk éshté pérfagésuar vetém nga
Hitleri e Dugja dhe ushtrité e Rajhut e t& Imperos. Fashizmi ka
pasur figura té vetat edhe Pilsudskin né Poloni, Hortin né Hungari,
Frankon né Spanjé, ka pasur aleat Stojadinovicin né Jugosllavi etj.
Né fund té fundit cetnikét, ushtarét etj., Kkishin pérfagésuar
fashizmin né Jugosllavi). Po késhtu, né radhét e té rénéve kundér
fashizmit a nuk duhen numéruar edhe ushtarét shqiptaré té armatés
jugosllave, gé u nisén né lufté kundér trupave italo - gjermane mé
6 prill 1941 dhe u vrané prapa krahéve nga oficerét e tyre serbg,
mandej edhe té mobilizuarit e masakruar né Tivar, gé shkonin né
front kundér fashistéve, edhe ata gé u zhdukén né Frontin e Sremit
me urdhér té Shtabit Jugosllav, edhe té vrarét né Drenicé, Ferizaj,
Tetové etj., nén etiketén “reaksionaré” e “ballisté”, t€ cilét ishin jo
pak, po rreth 47 mijé veté? Atéheré shifrat zyrtare té pérmendura
mé sipér do té I8viznin dukshém dhe shqiptarét gé luftuan kundér
fashizmit real, pér liri e demokraci, do té dilte se kané pérbéré
ndoshta 10 pér gind té popullsisé shqiptare, kurse té rénét 4 pér
qind té saj.

Natyrisht midis forcave té ndryshme politike shqiptare, gé
kishin né programet e tyre clirimin nga pushtuesi fashist, ose
midis segmenteve té tyre, kishte mjaft kontradikta. Ato krijuan
edhe probleme té brendshme e rajonale, pér shkak rivalitetesh ose

konceptimesh té ndryshme té situatave dhe né kété kuadér pati
edhe coroditje, afrime e largime né tentativat pér bashképunim,
edhe orientime té gabuara, madje edhe pérplasje, por kjo nuk
ndodhi vetém né Shqipéri dhe nuk pérbén thelbésoren né térésiné
e angazhimit antifashist t¢ kombit shqiptar. Pér té pércaktuar se
kush veproi mé drejt dhe kush ishte mé i vyer pér Koalicionin
Antifashist, né konstelacionin e forcave shgiptare, njé tregues i
réndésishém éshté qéndrimi i aleatéve peréndimoré ndaj
grupimeve té ndryshme té shqgiptaréve, i mbajtur mbi bazén e
seleksionimit té asaj gé ishte mé thelbésore pér momentin, né
moriné e ¢éshtjeve té ndryshme. Pa dyshim, mé thelbésore atéheré
gjykohej pjesémarrja sa mé aktive né lufté pér shpartallimin e
fashizmit®. Kjo linjé e ndjekur nga anglo - amerikanét do t’i
forconte pozitat e Frontit Antifashist Nacionalclirimtar né Shqipéri
(krijuar mé 16 shtator 1942) té drejtuar nga PK Shgqiptare, kundrejt
Ballit Kombétar (krijuar néntor 1942) dhe Legalitetit (krijuar
néntor 1943), si dhe té Lévizjes Nacionalclirimtare né Kosové (né
prill u krijua Shtabi i UNCK, né dhjetor Késhilli NCKKP), edhe
pse té drejtuar nga PK Jugosllave, kundrejt “Lidhjes sé Dyté té
Prizrenit” (krijuar mé 16 shtator 1943). Ndonése me mjaft
influencé, kéto organizata nacionaliste, me pasivitetin né luftén
antifashiste, gé i ¢coi disa figura té tyre né rrugén e bashképunimit
me pushtuesit, dolén gradualisht jashté loje, duke zhgénjyer e
coroditur pasuesit e tyre dhe duke i kontribuar monokolorit
partiako - politik té pas luftés.

Po sa ishte numri i atyre shqiptaréve qé u kthyen né
bashképunétoré té pushtuesve, gé i kthyen armét popullit té vet
dhe Koalicionit Antifashist dhe sa u inkuadruan né Luftén
Antifashiste? Pyetja nuk mund té marré pérgjigje té sakté, me
gjendjen e deritanishme té studimeve.

Si kudo né vende té ndryshme té Evropés sé pushtuar nga
fashizmi (madje kjo ndodhi edhe né vendet e papushtuara), edhe

® R. Hibert, Fitorja e hidhur...; W. Tilman, Kujtime qé nuk shlyhen....

né trevat shqiptare, pérvec forcave té rezistencés, apo forcave qé u
deklaruan té tilla, si edhe atyre gé& u pérpogén té géndrojné
asnjanés, ekzistonte edhe kategoria e kolaboracionistéve, té
cilésuar té tillé pér shkak té raporteve té dukshme té
bashképunimit me pushtuesit. Pér ta thuhet se, pak apo shumé, pér
njé kohé té shkurtér apo té gjaté, né rrethana té thjeshta apo té
ndérlikuara, t¢ mashtruar apo me ndérgjegje, u kané shérbyer
pushtuesve. Por cilét duhen konsideruar kolaboracionisté té
vérteté? A ishin bashképunétoré té vérteté té pushtuesve gjithé ato
kategori té rrogétaréve té regjimit té kohés, té gjithé efektivat e
reparteve té ushtrisé, milicisé, xhandarmérisé etj. Pa iu pérgjigjur
kétyre pyetjeve nuk mund té jepet asnjé e dhéné reale pér numrin
e kolaboracionistéve. Sigurisht nuk duhet dhe nuk mund té
konsiderohen té tillé né radhé té paré té gjithé ata népunés,
ushtarakeé etj., gé, edhe pse nuk u bashkuan hapur me formacionet
antifashiste, simpatizuan dhe, sa e si mundén, ndihmuan luftén
antifashiste. Nuk mund té ishin té tillé p.sh. efektivat e batalioneve
shqiptare, gé u dérguan mé 1940 né frontin italo - grek dhe nuk
pranuan té luftonin pér fashizmin. Po Bedri Pejani, atdhetar i
njohur, vecanérisht né vitet 20 - 30, sekretari i dikurshém i
Komitetit “Mbrojtja Kombétare e Kosovés”, miku dhe nxitési i
Asim Vokshit pér té shkuar vullnetar né Spanjé, shok 1 Gjergj
Dimitrovit, por edhe drejtues pér disa muaj i “Lidhjes s€ Dyté t&
Prizrenit”, njeriu t€ cilin Fadil Hoxha, (numri njé i Lévizjes
Antifashiste né Kosové), nuk nguronte ta vizitonte né burgun e
Jugosllavisé sé re e t’i onte cigare®, si duhet quajtur? Po prefekti i
Pejés e mé pas i Tetovés, Tafil Boletini, njé veprimtar i hershém i
Lévizjes Kombétare Shqiptare, krah i djathté i Isa Boletinit, me
merita né lirimin e sa e sa té burgosurve antifashisté né vitet e

% P. Uli, Q.Sakajeva, Asim Vokshi, Tirané 1979; Arkivi i Institutit t& Historisé (mé
tej: AIH), Kujtimet e Rexhep Shpendit.

Luftés, babé i1 njé antifashisti té vendosur, nga ata gé mé pas do té
vuanin Goli - Otokun, si duhet quajtur’®? Po afaristi Vangjel
Peristeri, gé nuk hezitoi té rrémbente nga zyrat e autoriteteve té
pushtimit hartat gé u nevojiteshin miqve té tij guerilas e
partizané''? Sa e sa raste duhen paré konkretisht e njé pér njé.

Nése do té llogariten kolaboracionisté vetém ata gé deri né
fund té luftés i géndruan prané okupatorit duke i shérbyer
verbérisht, atéheré kombi yné mund té krenohet se kishte ndoshta
numrin mé té vogél né Evropé té kolaboracionistéve té vérteté.
Eshté domethénés fakti se ndryshe nga shumé kombe té tjeré té
Evropés shqiptarét nuk dhané trupa té armatosura gé té luftonin
pérkrah divizioneve fashiste né frontet e médha té Lindjes ose té
Peréndimit, madje as reparte qé té pérdoreshin pér té shtypur
lévizjen antifashiste té& popujve fqinjé. Nuk morén thjesht as hak
mbi pjesétarét e kombeve, gé deri né prag té Luftés i Kishin
shtypur e terrorizuar. Rasti i Kosovés né vitet 1941 - 1944
déshmon pér kété. Dihet botérisht se ¢faré u ndodhi serbéve né
Kroaci. Dihet gjithashtu se si géndron né kuadrin e Jugosllavisé
raporti i té rénéve né lufté kundér fashizmit me té vrarét nga
pérplasjet e brendshme nacionale e politike. Gjaté Luftés sé Dyté
Botérore shqiptarét jo vetém nuk i rané kujt né gafé pér llogari té
fashizmit, por, duhet theksuar, se né trevat shqiptare hebrenjté e
Ballkanit gjetén njé strené té paimagjinuar, kurse lévizja
antifashiste e kombeve fqinjé gjeti mé tepér se njé prapavijé té
sigurt. Tipik éshté rasti 1 lévizjes antifashiste té popullit
magedonas, i cili terrenin kryesor ku u zhvillua e pati né trevat
shqiptare, ku jetonte edhe popullsi magedonase®.

Né vijim té pyetjeve, gé u parashtruan, fillimisht do té
shtonim se inkuadrimi masiv i shqgiptaréve né krahun e koalicionit
antifashist nuk pérjashton ekzistencén e diferencave gjeografike

07 Boletini, Pérballé sfidave t& kohés (1916-1963), Tirané 1996.
1 N. Lugi, Kujtime lufte, Tirané 1975.
2 M. Kodra, Shgiptarét e Magedonisé gjaté Luftés sé Dyté Botérore..., et].

dhe sociale lidhur me kohén dhe pérmasat e kétij inkuadrimi. (Né
veri lévizja ishte mé e dobét se né jug, né Kosové mé e vonuar,
krahasuar me Shqipéring). Kéto diferenca, sikurse dihet, lidheshin
me faktoré té ndryshém e té shumté, ndér té cilét si faktoré té
brendshém rol té konsiderueshém luanin niveli i zhvillimit
ekonomiko - shoqéror rajonal, tradita e organizimit, niveli i
arsimimit, influenca e forcave té ndryshme politike, pozicioni
gjeografik né kuadér té trevave shqiptare, pérbérja etnike,
ekspozimi pérballé rrezikut gé vinte nga formacionet terroriste té
kombeve fqinj etj. Vonesa relative, pér shembull, e shqiptaréve té
Kosovés pér té hyré né veprim, lidhet me kushtet e tyre specifike,
pérkatésisht me gjendjen e tyre té padurueshme té paraluftés, qé
kishte kegésuar seriozisht raportet shqgiptaro-sllave, pér pasojé me
situatén mé té miré nén pushtimin e ri fashist, gé krahasuar me té
kaluarén pérjetohej gati si ¢lirim, mandej lidhej me rrezikun e
vazhdueshém cetnik serbo - malazez gjaté gjithé periudhés 1941 -
1944, lidhej me politikén tendencioze shovene té PK Jugosllave,
qé drejtonte atje l8vizjen antifashiste por gé né fakt me politikén
gé ndogi pengonte pérfshirjen e shqiptaréve né té etj.'* Faktorét e
pérmendur jané té njohur, po ashtu edhe pasojat gé ata sollén.
Duhet nénvizuar se né rrethanat e kohés faktori
ndérkombétar, pérkatésisht situata né Ballkan dhe qgéndrimi i
Fugive té Médha Peréndimore Evropiane e Botérore, pjesétare té
Koalicionit Antifashist, nuk i favorizonte shqgiptarét. Kjo nuk
mund té mos ndikonte gé né vise té ndryshme shgiptare,
vecanérisht né ato gé kishin vuajtur nén zgjedhén e huaj pas vitit

3. Nasi, Ripushtimi i Kosovés...; M. Shatri, Kosova né Luftén e Dyté Botérore,
Tirané 1997; M. Piraku, Ripushtimi jugosllav i Kosovés, Prishting 1992; M. Kodra,
Shqgiptarét e Magedonisé gjaté Luftés sé Dyté Botérore...; M. Verli, Reforma
agrare kolonizuese né Kosové né vitet 1918-1941, Tirané 1992; H. Bajrami,
Rrethanat politiko-shogérore né Kosové 1918-1941, Prishtiné 1981, etj

1913, né shtresa té caktuara té popullsisé dhe né forca té caktuara
politike, t& mungonte motivi i nevojshém pér t’'u hedhur pa
rezerva né veprim. Njohja né dhjetor 1942 e Luftés soné
Clirimtare, nga Britania e Madhe, SHBA dhe BRSS, nuk
garantonte mé tepér se ekzistencén e shtetit shqiptar té paraluftés.
Mosnjohja e kufijve té ndryshuar si rezultat i pushtimeve té
shteteve fashiste, té cilat realisht pér shqiptarét kishin béré deri
diku njé korrigjim té padrejtésive té sé kaluarés dhe né fakt
pérmirésimin e gjendjes sé tyre né Kosové etj., mandej
prononcimi i mjegullt i PK Jugosllave pér té drejtén pér
vetévendosje deri né shképutje pas luftés, ndérkohé gé shqiptarét
kérkonin t’u pohohej garté dhe menjéheré se do t’u jepej mundésia
té realizonin aspiratén e tyre pér t’u bashkuar me shtetin shqiptar,
pér mé tepér hapat e PKJ né drejtim té kundért, né favor té ruajtjes
sé Jugosllavisé né kufijté e paraluftés (shih vendimet e Jajcés,
néntor 1943) e deri pengesat pér zhvillimin e lévizjes antifashiste
né Kosové etj., ishin elementé gé nuk mund té kapérceheshin lehté
nga kushdo. (Do té shtonim né parantezé se qéllimisht, gé gjaté
luftés, PKJ, u pérpoq té krijonte opinionin se ndryshe nga situata
né Shqipéri, situata né Kosové kontrollohej nga reaksioni dhe se
gjoja shqgiptarét e Kosovés ishin té gjithé bashképunétoré té
fashizmit. Cfaré projekte béheshin fshehtas né Shtabet e UNCL
Jugosllave, provohet nga dokumentet e kohés, nga ngjarjet e
mévonshme madje edhe nga guximi i Vasa Cubrillovigit té njohur,
g€ kish kurajén t’1 paraqiste n€ néntor 1944 forcés sé€ re politike qé
po merrte pushtetin né Jugosllavi, njé elaborat té ngjashém me até
té vitit 1937, ku llogaritej né detaje spastrimi etnik i Jugosllavisé
nga “pakicat” jo sllave. Kjo Platformé e spastrimit etnik pér
Kosovén dhe mé gjeré parashikonte né thelb po até géndrim gé
cetnikét e Drasha Mihajllovicit e patén deklaruar haptas qysh né
fillim té Luftés)™,

Y. Nasi, Ripushtimi i Kosovés...; M. Shatri, Kosova né Luftén e Dyté Botérore....;
V. Cubrillovigi, Problemi i pakicave né Jugosllaviné e re, 3 néntor 1944, né

Si¢ shihet, né situatén qgé ekzistonte, rreshtimi né njé
koalicion ku merrnin pjesé serbét dhe pérgjithésisht sllavét, té
déshmuar mé se njé heré si armiq té kombit shqiptar, pér mé tepér
me piképamje té njésuara antishgiptare né té gjithé spektrin e tyre
partiako — politiko - ideologjik, madje rreshtimi kundér italo -
gjermanéve, me kontribut né té kaluarén pér njohjen dhe
konsolidimin e shtetit shqiptar, té llogaritur aleate té natyrshém té
shgiptaréve né rrethana normale, kérkonte largpamési dhe guxim.
Trog, pérzgjedhja e aleatéve kérkonte njé vizion sa idealist aq dhe
pragmatist perspektiv, duke peshuar miré raportin e forcave né
arenén ndérkombétare dhe duke studiuar strategjiné globale té
Fugive té Médha peréndimore, gé ishin shpirti i koalicionit
antifashist.

Sot éshté véshtiré té pohohet sa rastésisht, ndikuar nga
elementé té tradités ose t&é momentit, apo sa né sajé té vizionit té
garté e llogaritjeve té sakta, shumica dérmuese e shqgiptaréve u
rreshtua né koalicionin antifashist. Sidoqofté, té majtét e té
djathtét e spektrit politik shqgiptar té¢ kohés, apo komunistét dhe
nacionalistét, gé u mirékuptuan pér té luftuar fashizmin, edhe pse
té gjithé e synonin pushtetin pas lufté, edhe pse niseshin nga
piképamje té ndryshme pér ndértimin e Shqipérisé sé pasluftés,
duke e konceptuar me njé regjim si né BRSS, ose me njé regjim si
né demokracité peréndimore, edhe pse shpreheshin shumé apo pak
pér céshtjen e njé Shqipérie né kufijté e natyrshém etniké pas
luftés, duhet té kené kuptuar se nuk kishte alternativé tjetér pérvec
bashkimit me koalicionin antifashist. Né té kundért pasojat
negative do té ishin té pashmangshme dhe té paparashikueshme.
Nuk mund té ishin realiste piképamjet pér pasivitet e pritméni, gé
té shmangeshin démet gé sjell lufta. Eshté miopi t¢ mendohet se
mund té luhej me aleatét e médhenj té koalicionit antifashist, duke

revistén Mbrojtja, Tirané, nr.10/1991; etj.

shijuar né fund frytet e sakrificave té tyre, ndérkohé gé ata, pa
ndérprerje, kérkonin garté e me kémbéngulje lufté aktive kundér
trupave fashiste té pushtimit dhe linin té kuptohej se do té
pérkrahnin até palé gé luftonte. Nuk mund té ishte gjithashtu
realiste politika e asnjanésisé gé ndogén disa atdhetaré kosovaré,
pér shkak té mosbesimit ndaj PKJ, qé drejtonte luftén antifashiste
né Kosové. Kurse bashképunimi me pushtuesit, duke theksuar
“kontributin e tij” pér krijimin e “Shqipéris¢ s¢ Madhe”, zgjidhje
kjo as e ploté, as definitive dhe as pa probleme, ndérkohé gé
aleatét peréndimoré paralajméronin se bashkimi me Fuqité e
Boshtit do té vinte né piképyetje pretendimet pér té zéné njé vend
té merituar midis shteteve té lira t¢ Evropés, né mos tradhti
kombétare ishte njé alternativé vetévrasése.™ A nuk u ndéshkuan
réndé ata gé dolén té mundur nga Lufta e Dyté Botérore? A nuk
pésojné gjithnjé té mundurit?

Koha provoi se demokracité peréndimore me shumé
probleme té brendshme pas Luftés sé Paré Botérore, u ndodhén
njéherazi pérballé potencialeve ekonomiko - ushtarake dhe
ideologjike té rrezikshme té diktaturave té sé majtés dhe sé
djathtés ekstreme, pérkatésisht regjimeve komuniste e fashiste né
BRSS, Itali, Gjermani etj., té cilét mungesén e vlerave e
kompensonin me propagandé jo pak efikase. Pasi déshtuan
fillimisht né pérpjekjet pér té eliminuar diktaturén bolshevike, té
ciléen vetém arrittm ta pengojné ta shtrihej pértej kufijve té
dikurshém té ish - Perandorisé Ruse, pasi déshtuan sérish né
pérpjekjet pér t’1 eliminuar regjimet komuniste e fashiste duke 1
pérplasur midis tyre, demokracité peréndimore, sé fundi, me njé
politiké realiste, mjaft racionale, si¢ e provoi koha, béné aleancé
me BRSS kundér Boshtit Fashist, qé ishte mé i fugishém dhe mé

15 Kosova né véshtrimin enciklopedik, Tirané 1999; Shih edhe vepra t& pérmendura
mé lart té autoréve A. Hadri, L. Nasi, M. Shatri, M. Piraku, M. Kodra, R. Hiberts,
W. Tilman, J. Emery, P. Kemp, etj.

agresiv'®. Pesé vjet mé voné, pasi fashizmi né pushtet ishte
shpartalluar, filloi beteja kundér komunizmit, e ashtuquajtura
“lufta e ftohté”, e cila vazhdoi intensivisht pér 45 vjet. Gjaté késaj
lufte demokracité peréndimore ristrukturuan ekonominég, politikén
sociale, politikén nacionale (p.sh. hogén doré nga kolonité etj.)
dhe mbi kété bazé pérvetésuan mé shumé shtresa té popullsisé, pra
siguruan potenciale t&¢ médha dhe té ndérgjegjésuara, ose cilésore,
njerézore.'’

Pérzgjedhja e aleatéve qé béné pérgjithésisht shqgiptarét né
vitet e Luftés sé Dyté Botérore, edhe pse u pasua nga shtyrja né
kohé e zgjidhjes sé céshtjes nacionale, apo céshtjes sé Kosovés
dhe viseve té tjera shqiptare, edhe pse Kishte risk rrezikun pér
pavarésiné e shtetit shqiptar, si rezultat i forcimit té lobit serbo -
jugosllav né radhét e elités politike shqgiptare qé drejtoi luftén
antifashiste dhe mori pushtetin pas saj, edhe pse u pasua nga 45
vjet vuajtjesh dhe sakrificash, né té dy anét e kufirit politik, nga
viktima, prapambetje, pérpjekje pér shkombétarizim né Kosové e
mé gjeré, etj., etj., (kemi pérmendur se vetém né Kosové dhe né
viset e tjera shqiptare né Jugosllavi né dimrin e viteve 1944 - 1945
u masakruan rreth 47 mijé veté, deri né vitin 1966 u shpérngulén
rreth 400 mijé té tjeré, u mohuan pér shqgiptarét té drejtat mé
elementare etj., etj.),'® ishte njé pérzgjidhje e drejté, realiste. Sot
duket edhe mé garté se pércaktimi i shqgiptaréve né krahun e
koalicionit antifashist gjaté Luftés sé Dyté Botérore, hapi
perspektiva pér kombin shqiptar né térési. Jané té gjitha gjasat qé
ai té zhvillohet e té pérparojé né té gjitha fushat, duke u rivlerésuar

6 U. Laker, Evropa né kohén tong, Tirané 1996; M. Sajers-A.E. Kahn,
Konspiracioni i madh kundér Rusisé, Tirané 1951, etj.

7 G. Partos, Bota qé erdhi prej té ftohtit, Tirané 1994, etj.

8 A Lalaj, Politika antishgiptare e PKJ ndaj sé drejtés sé vetévendosjes sé
popullsisé shqiptare gjaté viteve 1941-1945, Tirané 1985, (disertacion i depozituar
né AlH); Z. Shtylla, Politika serbomadhe e shpérnguljeve té shqiptaréve para dhe
pas Luftés sé Dyté Botérore, Tirané 1984, (disertacion i depozituar né AlH).

si faktor i réndésishém né Ballkan dhe duke paré jo té largét edhe
ditén e zgjidhjes sé problemit té vet kombétar, té mbetur pezull
qysh mé 1913, natyrisht né pérputhje me standardet e kohés soné.

Prej 17 shkurtit té vitit 2008, Kosova éshté e pavarur dhe
sot e njohur nga mbi 100 shtete, shqiptarét né Magedoni po ecin
hap pas hapi pér zbatimin e Marréveshjes sé Ohrit té vitit 2001,
situaté e shqiptaréve né Malin e Zi dhe né Preshevé, Bujanovc e
Medvegjé ka pérmirésim krahasuar me dy dekada mé paré,
céshtja came ka dalé nga pluhuri i harresés. Nuk ka arsye pra pér
té mos gené optimist dhe pér té mos besuar né té ardhmen.



